
ABSTRAK

Kajian adalah mengenai penyelidikan dan penghasilan sistem nozel
automatik atau mudah dikenali sebagai sistem nozel bermotor berdasarkan reka
bentuk mesin pemadam api mudah alih yang sedia ada. Mesin pemadam api mudah
alih merupakan sebuah mesin yang dicipta dengan alat kawalan dan berkeupayaan
masuk ke dalam bangunan yang terbakar untuk memadamkan api. Tujuan
penghasilan sistem nozel automatik ini adalah untuk membolehkan nozel menukar
jenis aliran air sama ada dari aliran lurus kepada aliran mencapah secara automatik
dengan bantuan sistem mekanikal. Seperti aliran air lurus atau jet, aliran air
mencapah atau aliran air berkabus juga boleh memadamkan api, ia juga efektif dalam
menyerap haba dan ia boleh digunakan sebagai tabir air untuk melindungi mesin
pemadam api daripada bahang api yang kuat. Metodologi dalam penghasilan projek
ini menerapkan lima unsur penting dalam proses mereka bentuk sesuatu produk iaitu
bermula dengan formulasi masalah atau penghuraian masalah dalam mereka bentuk,
melahirkan reka bentuk konsep-konsep alternatif, diikuti dengan reka bentuk
konfigurasi dan parametrik, dan yang terakhir sekali ialah reka bentuk terperinci bagi
setiap komponen produk. Dalam penghasilan sistem nozel automatik ini, sistem
mekanikal iaitu sistem gear dan motor elektrik bagi memutarkan nozel secara
automatik telah dikaji. Selain itu, sebuah adaptor bagi menyambungkan nozel dan
hos telah direka bentuk bagi menepati piawaian penyambungan nozel Jabatan Bomba
dan Penyelamat Malaysia. Kajian disertakan dengan analisis kestabilan pada mesin
pemadam api mudah alih bagi mengetahui kekuatan mesin untuk menampung daya
yang terhasil pada nozel apabila air dengan tekanan yang tertentu dialirkan. Hasil
keputusan analisis yang dijalankan pada tekanan air 10 bar, dipercayai bahawa mesin
ini tidak akan terbalik sehingga mencapai tahap maksimum iaitu 14.5 bar. Akhirnya,
sebuah sistem nozel automatik telah dihasilkan dengan bantuan perisian seperti
Solidworks 2003 dan 2007, Gear Trax 2003 dan Microsoft Office Excel 2003.

ABSTRACT

Studies are on research and production of automatic nozzle system or in other
words known as motorized nozzle system base on existing design of portable fire
extinguisher machine. The portable fire extinguisher machine is a machine that
builds in with remote control system and capable to enter into a building to
extinguish fire. The purpose of production of automatic nozzle system is to makes
the nozzle can change the type of stream from jet to fog automatically with helps of
mechanical system. As jet or straight stream, fog stream or diverge stream also can
put out the fire and also effective in absorb heat and it can be used as a water curtain
to protect extinguisher machine from extreme heat. The methodology in this project
use five important elements in product design process begin with problem
formulation or statement of problem in design, generates alternatives concept design,
followed by configuration and parametric design, and lastly detail design on each of
product parts. In this production of this automatic nozzle system, the mechanical
system as gear system and electric motor to rotate the nozzle automatically were
studies. Other than that, an adaptor to connect the nozzle and hose was design to
meet the Jabatan Bomba dan Penyelamat Malaysia standard nozzle connection
requirement. This research includes the stability analysis on the portable fire
extinguisher machine to know the strength of the machine to support the loads when
water with certain pressure is flow. The results of the analysis that was held on 10
bar pressure believed that the machine cannot fall unless the maximum pressure at
14.5 bar were given. Lastly, an automatic nozzle system was produce with helps of
software such as Solidworks 2003 and 2007, Gear Trax 2003 and Microsoft Office
Excel 2003.

BAB 1

PENGENALAN

Kebakaran merupakan satu bencana yang amat ditakuti oleh manusia kerana
la sangat berbahaya dan boleh mengancam nyawa. Walaupun bukan semua
kebakaran mengakibatkan kematian, statistik menunjukkan bahawa jumlah kematian
semasa berlakunya kebakaran adalah agak mencemaskan. la menjadi lebih buruk jika
kebakaran berlaku pada waktu malam, dalam kawasan kepadatan penduduk tinggi
seperti di kawasan rumah bertingkat-tingkat, rumah pangsa dan kawasan rumah
setinggan. Kebakaran akan menyebabkan kerugian harta benda dan dalam kes-kes

kebakaran yang melampau boleh menjurus kepada kerugian yang besar.

Menurut Jabatan Bomba dan Penyelamat Malaysia, laporan statistik untuk
tahun 2001, 62 kematian telah dilaporkan disebabkan oleh kebakaran. Kebakaran
dilaporkan kerap berlaku di kawasan-kawasan perumahan, perindustrian, garaj,
pejabat dan kedai. Laporan statistik juga melaporkan bahawa kebakaran
mengakibatkan kerosakan dan kehilangan aset bernilai lebih RM 500 juta untuk

tahun tersebut.

Selain memadam kebakaran, ahli bomba juga ditugaskan untuk membantu
pemindahan mangsa, menyelamat mangsa dan menghalang penyebaran kebakaran
yang tidak terkawal. Oleh itu, tahap-tahap rintangan api yang sesuai diperlukan untuk

memudahkan tujuan pengawalan kebakaran dan pemindahan mangsa.

